
ЕВРОПЫН ХОЛБОО МОНГОЛ УЛС 
ХООРОНДЫН ХАРИЛЦАА 

Европын Холбоо болон Монгол Улс нь газрын зур-
гаас харагдах төсөөллөөс илүү ойр дотно харил-
цаатай билээ. Бидний хамтын ажиллагаа нь хүний 
эрх, ардчилал, хууль журамд суурилсан эрх зүйт 
төрийг дээдэлсэн хамтын үүрэг хариуцлага дээр 
тулгуурладаг юм. Бидний хамтын ажиллагааг саад 
бэрхшээлийг хамтдаа туулах бодитой түншлэл 
чиглүүлдэг юм. ЕХ-ны зүгээс Монгол Улсын эдийн 
засаг, түүний төрөлжүүлэлт, ногоон тогтвортой хөг-
жил болон ажлын байрыг шинээр бий болгоход 
бодит дэмжлэг үзүүлсээр ирсэн төдийгүй хууль эрх 
зүйн шинэтгэл, хараат бус шүүх засаглал, хүний 
эрхийг хамгаалагчид болон бодлого тодорхойло-
ход иргэний нийгмийн оролцоог нэмэгдүүлэхэд 
чиглэлд ажиллаж байна. ЕХ нь Монгол Улсад суу-
гаа Төлөөлөгчийн газраараа дамжуулан иргэний 
нийгмийн төлөөллийн дуу хоолойг сонсож, харил-
цаа тогтоохын зэрэгцээ, Монголын нийгэмд тулгарч 
буй асуудал, бэрхшээлийн талаар харилцан санал 
солилцдог билээ. 2020 онд Монголын ИНБ-дтай 
зөвлөлдөх үйл явцыг амжилттай эхлүүлж, өнөөгийн 
байдлаар Монголын ИНБ-ууд хувьд үйл ажиллага-
агаа явуулах аюулгүй, оролцоог хангасан орчинг 
бүрдүүлэхэд хувь нэмэр оруулах гэсэн ерөнхий 
зорилтоо тодорхойлж, ЕХ болон ИНБ-ууд хоорон-
дын харилцаа, хамтын ажиллагаагаа бэхжүүлж, 
төслүүдэд санхүүжилт нэмэгдүүлэх боломжийн 
талаарх мэдээлэл хүргэх зорилгоор энэхүү хамтын 
ажиллагааны ерөнхий хүрээг өөрийн гишүүн орнуу-
дын хамтаар боловсруулаад байна.  Ийнхүү, 2021 
оны 2 дугаар сард тус ЕХ ба түүний гишүүн орнуу-
дын дипломат төлөөлөгчийн газрын тэргүүн нарын 
баталсан Монголын ИНБ-уудтай  хамтран ажиллах 
хүрээг танилцуулж байна.

АГУУЛГА

Монгол Улс 1990-ээд оны эхэн үеэс зах зээлийн 
эдийн засаг, ардчилсан нийгмийн тогтолцоонд 
шилжсэнээс хойш ядуурлыг нэлээд хэмжээнд буу-
руулж, хүмүүсийн аж байдлыг сайжруулаад байна. 
Төрөөс хувийн сектор, иргэний нийгэм, олон улсын 
хөгжлийн түншлэгчид хоорондын хамтын ажил-
лагааг дэмжсэн гэрээ, олон улсын стандартуудад 
нийцсэн бодлого, хууль, журам боловсруулах чигл-
элд хүчин чармайлт гаргасаар ирсэн билээ. 

Сүүлийн хорин жилийн хугацаанд ардчилсан ний-
гэмд, олон улсын ТББ-тай мөр зэрэгцэн ажилла-
саар Монголын иргэний нийгмийн хөдөлгөөний 
үйл ажиллагаа төрөлжиж, нийгмийн идэвхтэй 

хэсэг дуу хоолой болж чадлаа. Иргэний нийгмийн 
хөдөлгөөнүүд нь ТББ, холбоод, эрдэм шинжилгээ-
ний байгууллага, олон нийтийн байгууллага, ний-
тлэг сонирхолтой бүлгүүд, улс төрийн хөдөлгөөн, 
сонирхлын клуб зэрэг болон төрөлжсөн байна. 
Монгол Улсын Үндсэн хууль (1992), Төрийн бус 
байгууллагын тухай хууль (1997), Иргэний хууль 
(2002), болон Хуулийн этгээдийн улсын бүртгэ-
лийн тухай хууль (2015) зэрэг нь ИНБ-ууд тэд-
гээрийн үйл ажиллагааг зохицуулах  үндсэн эрх 
зүйн баримт бичгүүд юм. Харин 2019 онд Ашгийн 
төлөө бус хуулийн этгээдийн (АТБХЭ) тухай хуу-
лийн төслийг УИХ-ын намрын чуулганаар хэлэл-
цүүлэхээр оруулсан байна. Энэхүү өргөн барьсан 
хуулийн төсөлд тусгасан төрийн зүгээс хянах эрх 
бүхий “Иргэний нийгмийн хөгжлийг дэмжих зөвлөл” 
нь төрөөс иргэний нийгмийн байгууллуудын үйл 
ажиллагаанд тодорхой хязгаарлалт үүсгэж болзо-
шгүй талаар ИНБ-уудын төлөөлөл ихээхэн түгшиж 
буйгаа илэрхийлсээр байна. 

МОНГОЛЫН ИРГЭНИЙ НИЙГЭМ 
ТӨРИЙН БОДЛОГОД ОРОЛЦОХ 
БАЙДАЛД ХИЙСЭН ДҮН 
ШИНЖИЛГЭЭ 

1997 оны ТББ-ын тухай хуулийн 9 дүгээр зүйлд 
Төрийн болон төрийн бус байгууллагуудын хоо-
рондын харилцааг бэхжүүлэх гол зарчмуудыг 
тодорхойлсон. Үүнд: (i) Төрийн бус байгууллага нь 
төрөөс хараат бус байна. Төрөөс төрийн бус бай-
гууллагын хууль ёсны эрхийг хамгаална: (ii) Төрийн 
байгууллага төрийн бус байгууллагын үйл ажилла-
гаанд санхүүгийн болон бусад хэлбэрийн дэмжлэг 
үзүүлж болно; (iii) Төрийн байгууллагын үйл ажил-
лагаатай холбогдсон төрийн болон албаны нууцад 
үл хамаарах мэдээлэл төрийн бус байгууллагад 
нээлттэй байна; (iv) Хууль тогтоох, гүйцэтгэх эрх 
мэдлийн байгууллагаас гаргах шийдвэрийн төсөл 
боловсруулах, хэрэгжүүлэх үйл ажиллагаанд сана-
лыг нь үндэслэн төрийн бус байгууллагыг орол-
цуулж болно; (v) Төрийн бус байгууллага төрийн 
байгууллагаас гаргасан шийдвэрийн талаар байр 
сууриа илэрхийлж мэдэгдэл хийж болно гэж заасан 
байна.

2020 оны 3 дугаар сард ИНБ-уудтай хамтран 
ажиллах ерөнхий хамрах хүрээг шинэчлэн болов-
сруулахаар ЕХ-ны Төлөөлөгчийн газраас зохион 
байгуулсан санал асуулгад оролцсон ИНБ-дын 70 
гаруй хувь нь төрийн байгууллагуудын хамт төрийн 
бодлогыг боловсруулах болон хянах үйл явцад 
оролцдог байна. Үндэсний хэмжээний зохион бай-
гуулсан энэхүү судалгаанд оролцсон ИНБ-уудын 

дийлэнх нь улсын болон орон нутгийн түвшинд 
ажилладаг байна.  Мөн аливаа хэлэлцүүлэг нь 
албан бус цаг үеийн шинжтэй байдаг төдийгүй эрх 
баригчдад зөөлөн аргаар нөлөөлж чаддаг хэмээн 
хариулсан ч тэдний нөлөөлөл нь салбар, харилцан 
санал солилцсон байдал зэргээс хамааран ялга-
атай байдаг гэсэн байна. Байгаль орчин, болов-
срол, эрүүл мэндийн салбарт төр ИНБ хоорондын 
хамтын ажиллагаа амжилттай явагддаг байна. 

ИНБ-дад тулгарч буй томоохон сорилт нь олон улс 
болон дотоодоос (орон нутгийн хандив, тусламж 
үзүүлэгчдээс гадна эрх баригчдаас) санхүүжилт 
босгохтой холбоотой туршлага дутмаг байгаа 
явдал юм. ИНБ-дын санхүүжилтийн гол эх үүсвэр 
нь гишүүнчлэлийн төлбөр, хандив, донорын сан-
хүүжилттэй төсөл, хөтөлбөрүүд байна. Монголын 
ИНБ-дад тусгайлсан санхүүжилт босгох компанит 
ажил өрнүүлэх, хандив, тусламж үзүүлэгчид болон 
хувийн салбартай мэргэжлийн түвшинд харилцах 
зэрэг санхүүжилт босгох бусад арга замыг эрэлхий-
лэх шаардлагатай байна.  

ИНБ-уудтай зөвлөлдсөний үндсэн дээр нэн тэргүүн 
эгнээнд анхаарал хандуулах шаардлагатай нийт-
лэг бэрхшээлүүдийг доорх байдлаар тодорхойл-
сон, үүнд:

 � Нийгэм, эдийн засгийн тэгш бус байдлыг 
халах 

 � Иргэний нийгмийг бэхжүүлэх, таатай орчныг 
бий болгох

 � Хүний эрхийг хамгаалах

 � Байгаль орчин, уур амьсгал асуудлууд

 � Тогтвортой эдийн засгийг хөгжүүлэх 

ЕХ-НЫ ХАМТЫН АЖИЛЛАГААНЫ 
ХҮРЭЭ ГЭЖ ЮУ ВЭ

ЕХ-ны хөгжлийн тусламжийн цөм нь иргэний 
нийгэм байсаар ирсэн. Хүчирхэг иргэний нийгэм 
нь ардчилсан тогтолцооны чухал бүрэлдэхүүн 
хэсэг бөгөөд үнэт баялаг юм. ИНБ нь олон ургалч 
үзлийг илэрхийлэхийн зэрэгцээ сайн засагла-
лыг хөгжүүлэхэд чухал үүрэг гүйцэтгэдэг бөгөөд 
төрийн бодлого шийдвэрийг илүү үр дүнтэй, тэгш, 
хүртээмжтэй бөгөөд оролцоот  хөгжилд хувь 
нэмрээ оруулдаг юм. Энэ хүрээнд ЕХ-ны түнш 
орнуудын ИНБ-ууд тэдгээрийн дотор Монголын 
иргэний нийгмийн төлөөлөлтэй хамтран ажиллах 
стратеги, тогтолцоог хөгжүүлэх үүднээс ИНБ-
уудтай хамтран ажиллах хүрээг боловсруулсан 
юм. 

ЕХ-ны зүгээс Иргэний нийгмийн байгуул-
лагуудтай хамтран ажиллах тэргүүлэх 
гурван чиглэлийг тодорхойлсон, үүнд:

ИНБ-дад таатай орчныг 
бүрдүүлэх хүчин чармайл-
таа боловсронгуй болгох

Орон нутгийн ИНБ-дыг 
үүргээ илүү үр дүнтэй гүй-
цэтгэх чадавхыг бэхжүүлэх  

Бодлого, шийдвэр гаргалтад 
ИНБ-дуудын зорилготой, 
зөв, системтэй оролцоог 
хөхүүлэн дэмжих1 

Энэхүү Хамтын ажиллагааны хүрээ нь ЕХ-ны 
зүгээс Монголын ИНБ-уудтай хамтран ажиллах 
урт хугацааны зорилтуудыг тодорхойлно. Үүнд, 
ИНБ-дад тулгарч буй саад бэрхшээл, үзэл санааг 
харгалзан харилцан санал солилцох, дэмжлэг 
үзүүлэх юм.

ЕХ-НЫ ИНБ-УУДТАЙ ХАМТРАН 
АЖИЛЛАХ ХҮРЭЭ ЯМАР АЧ 
ХОЛБОГДОЛТОЙ ВЭ?

1. ИНБ-уудын чадавхыг бэхжүүлэхэд илүү 
идэвхтэй стратегийн дэмжлэг үзүүлэх тог-
толцоог бий болгож тэдний идэвх чармайлт, 
дотоод засаглал, үйл ажиллагааны тогтвор-
той байдалд онцгой анхаарал хандуулна. 

2. ИНБ-уудын оролцоог нэмэгдүүлж, харилцан 
санал солилцох үйл явцыг бэхжүүлнэ. 

3. ЕХ хамтын ажиллагааны тэргүүлэх чиглэлд 
иргэний нийгмийн оролцоо, хүчин чармайл-
тыг бэхжүүлж, иргэний нийгмийн санал, дуу 
хоолойг тусгана. 

4. Бодлого боловсруулах, хэрэгжүүлэх (төрийн 
үйлчилгээг хүргэх оролцогчийн хувьд), 
засгийн газрын үйл ажиллагаанд тавих 
хяналт, үнэлгээ, хариуцлага, ил тод байдлыг 
сайжруулахад ИНБ-ын оролцоог бататгахад 
ЕХ зуучийн үүрэг гүйцэтгэнэ.

1

1. ЕХ-ны нийтлэл ‘Ардчиллын үндэс, тогтвортой хөгжил: Европын Холбооны гадаад харилцаа ба Иргэний нийгмийн 
оролцоо’

ТЭ
РГ

ҮҮЛЭХ ЧИГЛЭЛ 

ТЭ
РГ

ҮҮЛЭХ ЧИГЛЭЛ 



4 МОНГОЛЫН ИРГЭНИЙ НИЙГМИЙН БАЙГУУЛЛАГУУДТАЙ 2021-2025 ОНД ХАМТРАН АЖИЛЛАХ ЕВРОПЫН ХОЛБООНЫ ХҮРЭЭ   

ЕХ-ноос Монгол Улсад суугаа Төлөөлөгчийн газраас ИНБ-
гуудад таатай орчин бүрдүүлэх, үйл ажиллагааг нь дэмжих 
чиглэлээр үргэлжлүүлэн санал солилцохын зэрэгцээ  
Засгийн газар, орон нутгийн засаг захиргаатай улс төр,  
бодлогын яриа хэлэлцээрийг өргөжүүлнэ. ЕХ-ны 
зүгээс Монголын иргэний нийгмийн үүргийг 
 бэхжүүлэхийн тулд чадавхыг бэхжүүлэх болон 
үйл ажиллагааны дэмжлэг үзүүлж ажиллана. 

БИДНИЙ ЗОРИЛГО   

ҮЙЛ АЖИЛЛАГАА

МОНГОЛЫН ИРГЭНИЙ НИЙГМИЙН  
БАЙГУУЛЛАГУУДТАЙ 2021-2025  
ОНД ХАМТРАН АЖИЛЛАХ ЕВРОПЫН  
ХОЛБООНЫ ХҮРЭЭ   

Иргэдийн нийгмийн 
оролцоог нэмэгдүүлэх

ИНБ-уудын үйл 
ажиллагааг сурталчлахад  

дэмжлэг үзүүлэх   

ИНБ-дын чадавхыг 
бэхжүүлж засаглалын 

үр дүнтэй оролцогч 
болгох 

Нийгмийн эгэх хариуцлага, 
ил тод байдлыг дээшлүүлэх 

Хууль тогтоох, шийдвэр 
гаргах үйл явцад ИНБ-ын 

оролцоог дэмжих 
ИНБ-ын санхүүжилтийн 

талаарх мэдээллийн 
хүртээмжийг нэмэгдүүлэх 

БИДНИЙ ТЭРГҮҮЛЭХ ЧИГЛЭЛ

Т Э Р Г Ү Ү Л Э Х  Ч И Г Л Э Л  1

Монгол Улсын хөгжил,  
сайн засаглалд Монголын 
ИНБ-ууд болон олон улсын 
ТББ хувь нэмрийн нэмэгдүүлэх 
боломжийг бүрдүүлэх  

Т Э Р Г Ү Ү Л Э Х  Ч И Г Л Э Л  2

Уур амьсгалын өөрчлөлтөд 
дасан зохицох, даван туулах, 
үүний дотор нүүрстөрөгчийн 
давхар ислийн ялгарлыг 
бууруулах, нөөций үр ашигтай 
ашиглалт, хаягдалгүй, ногоон 
эдийн засагт чиглэсэн иргэний 
нийгмийн оролцоог дэмжих 

Т Э Р Г Ү Ү Л Э Х  Ч И Г Л Э Л  3

Эдийн засгийг төрөлжүүлж, 
тогтвортой хөгжүүлэх, өрсөл-
дөх чадварыг дээшлүүлэх, 
төрийн үйлчилгээг сайжруу-
лахад төр-хувийн хэвшлийн 
хамтын ажиллагааг дэмжих 



ИРГЭНИЙ НИЙГМИЙГ САНХҮҮЖҮҮЛЭХ БОЛОМЖУУД 

Европын Комисс ба Европын Холбооноос 
Монгол Улсад суугаа Төлөөлөгчийн газраас 
хэрэгжүүлэх хөтөлбөрүүдийн хүрээнд ИНБ-
дын үйл ажиллагааг санхүүжүүлэх боломж 
байдаг.

Санхүүжилт хүссэн өргөдөл хүлээн авах 
зарыг дотоодын хэвлэл мэдээллийн сувгаар 
болон ЕХ-ны ʺe-calls PADORʺ платформ, мөн 
тус Төлөөлөгчийн газрын цахим хуудас, нийг-
мийн сүлжээнд тухай бүр нь нийтэлдэг. Та 
бүхэн өөрийн байгууллагаа “e-calls PADOR” 
платформд бүртгүүлснээр өргөдөл хүлээн 
авах зарыг хүлээн авах боломжтой болно. 
Түүнчлэн, өөрийн үйл ажиллагааны чиглэ-
лээр хэрэгжүүлэх тодорхой төслийн саналаа 
хүргүүлж болох бөгөөд төсөл сонгогдсон 
тохиолдолд ЕХ-ноос санхүүжилт олгодог. 

Дотоодод төслийн санал хүлээн авах зар гарсны дараа тус Төлөөлөгчийн газраас ИНБ-уудад зориул-
сан мэдээллийн арга хэмжээ зохион байгуулдаг тул манай нийгмийн сүлжээний хаягийг дагаж, өөрт 
хэрэгцээтэй мэдээллээ аваарай! 

ИНБ-УУДАД ЗОРИУЛСАН СЭДЭВЧИЛСЭН ХӨТӨЛБӨР2

Монголын иргэний нийгмийн байгууллагууд засаглал, хариуцлага, нийгмийн хөгжил ба оролцоо бүхий 
тогтвортой өсөлтийг дэмжих зэрэг чиглэлээр ИНБ-уудын оролцоо хувь нэмрийг дээшлүүлэх, сэдэв-
чилсэн хөтөлбөрт оролцох боломжтой.

АРДЧИЛАЛ, ХҮНИЙ ЭРХИЙН ЕВРОПЫН САНХҮҮЖИЛТ (EIDHR)3 

Ардчилал, хүний эрхийн Европын санхүү-
жилт буюу EIDHR нь ЕХ-ны бус улс орнуу-
дад тэтгэлэг олгох замаар ардчилал, хүний 
эрхийг сурталчлахад дэмжлэг үзүүлэх 
зорилготой санхүүгийн сэдэвчилсэн хэрэг-
сэл юм. Уг хэрэгслийг голчлон дэмжлэг 
хүссэн өргөдөл хүлээн авах зарын дагуу 
хэрэгжүүлдэг.  

2. https://ec.europa.eu/international-partnerships/our-partners/civil-society_en

3. https://ec.europa.eu/international-partnerships/topics/human-rights_en 

https://ec.europa.eu/international-partnerships/funding/looking-for-funding_en

https://ec.europa.eu/international-partnerships/topics/human-rights_en


SWITCH ASIA ХӨТӨЛБӨР

SWITCH-Asia хөтөлбөр нь тогтвортой үйлдвэрлэл болон хэрэглээг (SCP) дэмжин сурталчилдаг. 
Энэхүү хөтөлбөрийн зорилт нь бүтээгдэхүүний амьдралын циклийн туршид байгаль орчинд үзүүлэх 
нөлөөллийг бууруулан, илүү сайн бүтээгдэхүүн, үйлдвэрлэлийн технологийн хэрэгцээг сэдэлжүүлэн, 
хэрэглэгчдэд мэдээлэлтэй сонголт хийхэд нь дэмжлэг үзүүлэх явдал юм. Дэлгэрэнгүй мэдээлэл-
тэй танилцаж, төслийн санал ирүүлэх урилга хүлээн авах бол  https://www.switch-asia.eu/ хаягаар 
хандаарай.

ХОЛБОО БАРИХ 

Европын Холбооноос Монгол Улсад суугаа Төлөөлөгчийн газар
Жамьян гүний гудамж, АйСиСи Тауэр, 9 давхар 
Сүхбаатар дүүрэг, 1-р хороо, 
Улаанбаатар хот 14240, Монгол Улс, Утас  
+976 75115000

DELEGATION-MONGOLIA@eeas.europa.eu             

mailto:DELEGATION-MONGOLIA@eeas.europa.eu
https://www.youtube.com/c/EUinMongolia
https://www.facebook.com/EUinMongolia/
https://www.instagram.com/euinmongolia/
https://www.flickr.com/photos/eeas/
https://eeas.europa.eu/delegations/mongolia_en

